
PERSOANEN:
Mel, in man fan tsjin de fyftich
Edna, syn frou, selde leeftiid
Pauline, syn suster
Pearl, syn suster
Jessie, syn suster

Harry, syn aldste broer

DEKOR:

In flat, fjirtjin heech, yn ien fan dy prozayske nije flatgebouwen, dy’t as
poddestuollen opsijitte yn it te djoer advertearre East-side yn New York.
Dizze stiet yn de Second Avenue yn de net botte riante hdisnimers
boppe de 80. De direksje neamt it in 5 en 1/2 keamerflat. Wat wy der
fan sjen kinne is de wen — ytkeamer, in lyts keukentsje stinder ruten en
sander fentilaasje dat fést sit oan de ytkeamer. In iepenslaande doar
nei in lyts balkon of terras oan de sitkeamer fést, en in gonkje nei twa
sliepkeamers en in badkeamer. Dizze wenning is de |éste seis jier it h(s
west fan Mel en Edna Edison. Se tochten dat se hjir alle lukse en
komfort fan de knappe, sjike east — side krije soene. Wat se yn
werklikheid krigen ha binne muorren sa tin as papier en utsicht op 5
flatgebouwen dy’t heech boppe harres utstekke.



EARSTE BEDRIUW

(at it doek iepengiet is it toaniel tsjuster. It is healwei trijen moarns
betiid. In waarme simmerdei is krekt oanbrutsen. It is stil. Mel Edison,
yn piama, keamerjas en slippers sit allinne op de lytse sofa, rookt in
sigaret. Hy wriuwt yn syn gesicht, kochelt dan)

MEL: O, Kristus, leave God. (ljocht yn de sliepkeamer. Edna, syn frou,
ferskynt yn har nachtjapon)

EDNA: Wat is der?

MEL: Neat.

EDNA: Hin?

MEL.: Der is neat, gean mar wer op béd.

EDNA: Witst it seker?

MEL.: Ik wit it seker. Gean op béd. (Edna draait har om en giet werom
nei de sliepkeamer) Oh, God, God, God. (Edna komt werom, docht
de keamerjas oan. Drukt op it ljochtknopke. It ljocht yn de keamer giet
oan)

EDNA: Wat is der? Kinst net sliepe?

MEL: At ik sliepe koe, soe ik hjir dan om healwei trijen yn de nacht “God,
God” sitte te roppen?

EDNA: Wat is der?

MEL: Witst dat it dér binnen 10 graden Gnder nul is? 23 july, we sitte
midden yn in hjittegolf, mar dér friest it.

EDNA: Ik ha dy sein, set de airconditioning ut.

MEL: En hoe krije we dan lucht? (wiist nei it rat) Bdten is ‘t 30 graden.
30 graden baten, —10 binnen. Wér'’t ik ek bin, fout sit ik altyd.

EDNA: We kinne de airconditioning oanstean litte en it rat iepen sette.
(se rint nei de keuken)

MEL: Sa wurket dat net. At waarme lucht in iepen rut sjocht sllpt it nei
binnen.

EDNA: We kinne de airconditioning in oere utsette. At it dan te hyt wurdt
sette we ‘m wer oan. (komt foar ‘t ljocht wylst se ut in pot appelsmots
yt)

MEL: Om it oere? San kear elke nacht? Dat is in goed idee. Dan kin ik
hieltyd sawat 8 minuten sliepe tusken de airconditioning troch.

EDNA: Ik doch it wol, ik gean der wol 6f.

MEL: Ik ha dy wol hdndert kear sein datst belje moast. Dy
airconditioning docht it al twa jier net goed.

EDNA: Ik ha belle. Der is ien by west en dy koe der neat oan fine.

MEL: Neat oan fine? Ik set ‘m op “leech” en it friest godferdomme.

EDNA: (giet sitten, suchtet) It is net -10, Mel, it is kald, mar net -10.

MEL: Okee, -8, -1, +2. Mar it is gjin 20, 21 graden. Temperatuer foar in
normaal minske.

EDNA: (giet op de sofa sitten en seit) Ik sil moarn wol wer belje.

MEL: Wérom stiet der yn godsnamme “heech” en “leech” op. It is
allegear heech. Leech is heech. Midden is heech. Ik sil ‘m aansen es
op heech sette. Kin se Us der moarn mei in flammewerper Utbrane.

EDNA: Wat wolst dat ik doch, Mel? Wolst dat ik ‘m utset? Wolst dat ik
‘m oan lit? Sis wat ik dwaan moat.

MEL.: Sliepe.

EDNA: Ik kin net sliepe atsto sa spand bist.

MEL.: Ik bin net spand, ik bin beferzen. (hy giet op de sofa sitten)

EDNA: Do bist spand. Jun doe’tst thus kaamst al. Do bist de hiele wike
al spand. Wolst hjir leaver sliepe? Ik kin de tekkens wol op de bank
lizze.

MEL: Je kinne der net iens op sitte. (pakt in lyts kessentsje achter him)
WeErom litst dy rotkessens der ek op lizze? Betellest 800 dollar foar in
bankstel, mar je kinne der net op sitte omdatst fan dy rotkessens yn
de réch skood krijst. (hy goait ien fan de kessens op de grdn)

EDNA: Ik helje dy kessens der wol 6f.

MEL: Edna, gean asjebleaft op béd, ik kom sa.

EDNA: It komt net fan dy airconditioning , it komt net fan de kessens, it
is wat oars. Der sit dy wat dwers. Ik kin dit fan dy. Wat is der, Mel?
MEL: (wriuwt mei de hannen yn syn gesicht) Neat, ik bin wurch. (hy giet

oerein, rint nei de doar fan it balkon)

EDNA: Ik bin no doch wekker, Mel, kinst it my no likegoed sizze.

MEL: Der is neat, sis ik. Ik wit it net. Fan alles. It is dizze flat, dit gebou,
de stéd. Harkje. Harkje es. (hy docht de balkondoar iepen. We hearre
it lawaai fan getoeter, motors, ferkear ensafuorthinne) Healwei trijen
nachts. Der riidt in auto by Jackson Heights en wy kinne ‘m hjir
hearre. Fjirtjin heech. Ik hie tocht dat it hjir stil wéze soe. Mar ik hear
de metro hjir better as at ik der yn sit. We binne godferdomme krekt
in antenne. Alle lawaai giet nei boppen troch dit gebou en dan stjoere
wy it de stéd oer.

EDNA: We wenje hjir al seis jier, it hat dy noch noait hindere.

MEL: Mar no wol, ik wit net wérom. Ik wurd alder, ik wurd gefoeliger
foar gelld, foar lawaai, och, fan alles. (hy docht de doar ticht, besjocht
himsels) Sjochst dat? Ik ha dy doar tsien sekonden iepen han, en no
kin myn piama yn ‘e wask.

EDNA: (docht alles om him goed te stimmen) Jou mar, ik sil in skjinnen
pakke.

MEL: (trédet op en del) Healwei trijen nachts. En dat giet mar troch
hjirneist. (hy wiist nei de muorre)



EDNA: Wat giet er troch?

MEL: Stekst my de gek oan? Woest soms beweare datst dat net
hearst?

EDNA: (yn de war) Wat hearre?

MEL.: (tichterby de muorre, noch hieltyd wizend) Dat! Dat! Wat is der,
bist dof? Hearst dat net?

EDNA: Miskien bin ik wol d6f. Ik hear neat.

MEL: Harkje! Jezus, hearst dy “raindrops” net op syn kop fallen?
(sjongt) tadum, tadum, tadum, two big freezed feet. Hearst dat net?

EDNA: Atsto stiest te sjongen net nee. Ik hear neat.

MEL: (stoarret nei de muorre) It bin dy beide truttige Dutse
stewardessen. Elke nacht ha se in oaren. Twa basketballers, twa
hockyers, wat foar soart sportploech der ek yn de stéd is, oft se winne
as ferlieze, uteinlik komme se by har telane. Elke nacht, ferdomme.
Ergens yn de neare nacht fljiocht in Boeing wér't de passazjiers
harren sels réde moatte omdat dy beide jonges noch net fan doel
binne om fuort te gean. (grypt Edna) Kom hjir. Hearst dat no wier net?
(leit har holle tsjin de muorre)

EDNA: Ja, no hear ik it.

MEL: Sjochst no wol! Is ‘t in wlnder dat ik nachts net sliepe kin?

EDNA: (rint fuort) Gean dan net mei de holle tsjin de muorre oanlizzen.
Gean op béd en sliep dér.

MEL: Hee, haldt es op dér, it is ferdomme healwei trijen! (hy bonket tsjin
de muorre, sjocht der nei, wiist nei de muorre) Sjoch es, ik ha der in
skuor yn slein. Ik ha ‘m kwalik rekke, mar der sit in skuor yn dat kring.

EDNA: Der siet al in skuor yn. Der sit ergens in lek. len fan de buizen
boppe is stikken.

MEL: In gebou fan twa miljoen dollar, mar je meie de muorren net
oanreitsje. Noch in gelok dat ik gjin skilderijen ophongen ha. Dat hie
us it libben wol kostje kinnen.

EDNA: Se witte derfan. Moandei komme se om it te meitsjen.

MEL.: (hy giet sitten) Moandei pas? Moarn. Ik wol dat dy muorre moarn
makke wurdt. It is levensgefaarlik. En se sille dy muorre opnij fervje,
en at it net by it oare kleuret, fervje se de hiele keamer, en at dat net
kleuret, dan fervje se de hiele flat. En se moatte der mar net op
rekkenje dat ik der foar betelje.

EDNA: Ik sil it har sizze. Ik sil it har sizze.

MEL: En sis it dan ek fan dy airconditioning en fan it rat yn de keamer
dat oars net iepen kin as at it reint, en dat it dan net wer ticht wol,
oant hjir in plasse wetter stiet, en sis dan ek dat de WC trochrinnen
bliuwt.

EDNA: Atst der oan skoddest rint er net troch.

MEL: Wérom moat ik der oan skodzje? Ik betelje hjir in dikke hier, en
moat ik dan midden yn de nacht oan in WC - p6t stean te skodzjen,
at ik pisje moat?

EDNA: Sis it dan mar tsjin my atst klear bist, dan skodzje ik der wol oan.

MEL: (draait him om, stoarret har oan) Gean op béd, Edna. Ik wol no
net mei dy prate. Wolst asjebleaft op béd gean?

EDNA: Ik kin net sliepe atsto hjir omrinst mei sa’n eangstoanfal.

MEL.: Ik ha gjin eangstoanfal, ik bin in bytsje spand.

EDNA: Wérom nimst dan gjin falium?

MEL: Dat ha ‘k al dien.

EDNA: Nim dan noch ien.

MEL: Ik ha al twa han. Se helpe net mear. (hy giet op in stoel sitten)

EDNA: Twa falium? Dat moat helpe.

MEL: Se helpe net mear, sis ik. Je moatte der doch kalm fan wurde,
net? Bin ik kalm? Se helpe net mear. Nei alle gedachten dogge se
der neat mear yn. Se litte dy fjirtjin dollar betelje foar it wurd falium
allinne. (slacht op de muorre) Fleane jim dan noait ergens hinne?
Flean nei Europa en haldt dér ien ut de sliep. (hy slacht wer mei de
fast op de muorre)

EDNA: Haldt op, Mel, do wurkest op myn senuwen. Wat is der, is der
wat gebeurd? Sit dy wat dwers?

MEL: Wérom wenje wy yn sa’'n has? Wérom betelje wy elke moanne
handerten dollars foar in eidop dy’t lek is.

EDNA: Ik fyn datst der net goed utsjochst, Mel. Do bist bleek en oeral.

MEL.: Ik wie ek net myn bedoeling om der 6f te gean. (hy wriuwt oer de
mage)

EDNA: Wérom wriuwst oer de mage?

MEL: Ik wriuw der net oer, ik hald him fést.

EDNA: Wérom haldst de mage fést?

MEL: Neat, in bytsje ‘t soer. It is dy troep dy’t ik by ‘t iten han ha.

EDNA: Wér hast iten?

MEL: Yn in reform restaurant. Atst gjin reform mear ite kinst, wat kinst
dan yn Godsnamme noch wol ite?

EDNA: Do hast gewoan honger. Sil ik wat foar dy klear meitsje?

MEL: Neat is mear feilich. Ik lies hjoed yn de krante dat twa wite mizen
oan de Columbia Universiteit kanker krigen ha fan Grahamcrackers.
It stie yn de New York Times.

EDNA: Sitst dér oer te pikerjen? Hast hjoed Grahamcrackers han?

MEL: It iten wie froeger sa goed. Ik wie gek op iten. Ik ha gjin iten mear
sjoen sunt ik trettjin wie.

EDNA: Wolst wat ite? Sil ik wat foar dy klear meitsje? Ik wit noch wol
hoe't se dat diene.



MEL.: Ik ha al tritich jier gjin goed stik béle mear han. At ik dat witten
hie, hie ik as bern in pear broadsjes bewarre. Ik krij hjir gjin lucht. (hy
rint nei it terras, komt dan werom) Jezus, wat in stank. Fjirtjin heech,
en je kin hjir de smoargens rike. Wérom sette se dy troep bdten by
in temperatuer fan 30 graden? Edna, kom hjir, ik wol datst de
smoargens rikst.

EDNA: Ik rdk it, ik rdk it.

MEL: Dérwei kinst it net rike, kom hijir, hjir rGkst it.

EDNA: (rint nei de rane fan it balkon en sykhellet) Do hast gelyk, atst it
echt rike wolst moatst hjir stean.

MEL: Dit lan wurdt bedobbe Gnder syn eigen offal. It steapelt mar op,
heger en heger. Oer trije jier leit dizze flat op de twadde ferdjipping.
EDNA: Wat moatte se dan, Mel? It bewarje en earst by ‘t winter blten
sette? Se sille it doch no en dan fuortsmite moatte, dérom hyt it ek

offal.

MEL: Mei dy is net te praten, mei dy kin ‘k net mear prate.

EDNA: Mel, ik bin in minske, krekt as do, ik ha ‘t waarm, ik ha ‘t kald, ik
rak it 6ffal, ik hear it lawaai. Je beslute om der mei te libjen of je gean
fuort. (ynienen galt en blaft der in hdn)

MEL: Atst in minske bist dan haldst it rjocht om te kleien en te
protestearjen. Atst dat rjocht opjoust bestiest net mear. Ik protestearje
tsjin stjonkend oOffal, skodzjende WC ’s en blaffende hinen. (hy
skreaut oer it balkon) Stil, godferdomme!

EDNA: Bliuwsto hjir tsjin dy hln stean te skreauwen? Want ik gean op
béd. (de hin galt wer)

MEL: Hoe Kinst sliepe at der Gnder it rat in h(n stiet te blaffen. (de hin
gult wer. Mel giet nei it balkon en skreaut nei Gnderen) Sis tsjin dy
hdn dat er ‘m de bek halde moat. Wy wolle sliepe. Goede God noch
oan ta.

STIM FAN BOPPEN: Wolle jo stil wéze? Hjir lizze bern op béd!

MEL.: (ropt nei boppen) Skreau ferdomme net tsjin my. Atst rizje sikest,
kom dan nei Gnderen, en gean neist dy hin stean.

EDNA: Mel, haldt dér mei op. Haldt op, yn Godsnamme.

MEL: (komt yn ‘e hus, skreaut tsjin Edna) No moatst net sizze dat ik
ophalde moat. Do hast net te sizzen dat ik ophalde moat.

EDNA: Ik wit net wat der mei dy is, mar ik kin ‘t net oanhearre datsto
my de skuld joust. At it dy tefolle wurdt, nim dan in keamer yn de
bibleteek, mar jou my de skuld net. Ik gean op béd, sliep lekker. (se
draait har lilk om en rint nei de sliepkeamer. Se is hast by de doar at
Mel har ropt)

MEL: Edna. (se bliuwt stean en draait har om) Net fuort gean. Praat
noch even mei my. Ik leau dat ik gek wurdt. (se bliuwt stean en sjocht

him oan, se rint nei him ta)

EDNA: Wat is der?

MEL.: Ik ha der gjin fet mear op. Ik bin yn Gntbining.

EDNA: Do hast de |éste tiid min sliept.

MEL.: Ik wit soms net mear wér't ik bin. Ik rin op Madison Avenue en ik
tink dat ik yn in friemd lan bin.

EDNA: Ik kin dat gefoel, Mel.

MEL.: It is gjin gefoel. ‘t Is as oft der wat mei my gebeurt. Ik ha it net
mear Under kontréle. Ik kin de dingen net mear fést pakke. De
telefoan op myn buro rattelt acht kear foar't ik ‘m opnim. Hjoed wie ‘k
fergetten hoe’'t de kofje-automaat wurket. Ik stie dér mei in leech
bekerke yn de han, wylst de kofje my oer de skuon rdn.

EDNA: Dat hasto net allinne, Mel, dat hat elkenien. Elkenien fielt
tsjintwurdich de spanning.

MEL: Spanning? Om spanning fiele te kinnen joech ik sa tlzen dollar
oan in goed doel! Atst spand bist dan sitst der boppe-op. Dan hast
wat fést. Ik kin neat mear fést pakke. Edna, ik glydzje fuort. Ik bin
bang.

EDNA: Sa moatst net prate. Atst no wer es nei de psychiater gongst?

MEL: Wa? Dokter Pike? Dy is dea. 6 jier fan myn libben, 23.000 dollar.
Hy hie myn jild binnen, dus wat koe ‘t him skele. Hy siet der net mei
dat er in hertoanfal krige.

EDNA: Der binne noch oare goede dokters. Do kinst nei in oaren gean.

MEL: En wer helendal fan foaren 6f begjinne? Goeiendei, gean sitten.
Sizze jo it mar es. Dat kostet wer 23.000 dollar allinne om de dokter
te fuorjen mei ynformaasje dy'’t ik al oan dy deade dokter jan ha.

EDNA: In koarte behanneling, miskien hast allinne mar ien noadich om
es mei te praten.

MEL: Ik wit net mear wa of wér’t ik bin. Ik bin oan it ferdwinen, Edna. Ik
hoech net nei in psychiater, ik moat nei “gevonden voorwerpen”.

EDNA: Harkje, harkje. Atst der es in pear wike tuskenut giest? Twa wike
fakansje, ergens yn de sinne, bdaten. Do kinst doch twa wike
sykteferlof nimme?

MEL.: (hy is stil. Hy rint nei it rat, sjocht nei de plant) Sels de kaktus giet
dea. De taaiste plant fan de wrald, hoecht mar twa kear yn ‘t jier
wetter, mar hjir krijt er gjin poat oan de grdn.

EDNA: Mel, jou antwurd. At we es fuortgongen. Kinst net twa wike frij
freegje.

MEL.: (skinkt himsels in glés whisky yn) Ja, ik kin twa wike frij freegje.
Wat my allinne dwers sit is, dat se my freegje sille om dy oare fyftich
wiken ek frij te nimmen. (hy nimt in slok)

EDNA: Wat? Hoe bedoelst? Do wurkest der al 22 jier. Mel, is dat it? Is

dat wat dy dwers sit? Makkest dy soargen oer dyn wurk, datst dyn
baan kwytrekkest?

MEL.: Net oer dat ik ‘m kwytreitsje. Ik meitsje my soargen oer hoe't ik ‘m
hald. Kwytreitsje is maklik genoch.

EDNA: Is der wat gebeurd? Ha se wat sein?

MEL: Se hoege neat te sizzen. Se sitte mei in ferlies fan trije miljoen.
Ynienen sjogge se wér't se besunigje kinne. De vice-presidint fan
myn Ofdieling brdkt no al trije wike deselde paperclip. In man fan 32
mei in ddbele wenning op Park Avenue, en ek noch ien yn
Southampton, dy’'t troch it kantoar rint te roppen: “Wér is myn
paperclip?”

EDNA: Mar se ha neat spesjaal tsjin dy sein?

MEL: Se ha de kantine foar it heger personiel sluten. Gjinien giet mear
de stéd yn om iten, se nimme allegear in hapke mei fan hds.
Topminsken, dy’'t achttizen dollar fertsjinje, stean broadsjes mei aali
te iten boppe de prullebak.

EDNA: Mar der is doch neat gebeurd, Mel. Neat om dy soargen oer te
meitsjen.

MEL: Der komt gjinien mear te let. Se bin allegear bang dat har buro
yntiid ferkocht is, at se net op tiid komme.

EDNA: En at se dat es diene? Wy soene us doch wol réde, net? Do
fynst wol oar wurk.

MEL: Wére? Yn jannewaris wurd ik 47 jier. 47. Se kinne twa jonges fan
23 en in heal krije foar de helte fan myn lean.

EDNA: Goed, stel der gebeurt wat. Stel, se jouwe dy dien. Dat is net de
ein fan de wrald. We hoege net yn de stéd te wenjen. We kinne
ferhuzje nei blten de stéd, of sels nei it westen.

MEL: En hoe kom ik dan oan de kost? Moat ik in A.O.W. cowboy
wurde? Litte se my faaks it fee by elkoar driuwe dat rjocht op
pensjoen hat? Wat hasto?

EDNA: De famkes bin no op skoalle, we ha gendch sparre sadat se dat
ofmeitsje kinne. En tegearre kin we mei in bytsje ta.

MEL: Je moatte in his ha om yn te wenjen, je moatte klean ha, je
moatte iten ha. In blikje fersmoarge fisk kostet noch altyd 85 sinten.
EDNA: We kinne nei Europa gean, nei Spanje. Dér kinst mei syn beiden

libje fan 1500 dollar yn ‘t jier, yn Spanje.

MEL: (knikt) Spanjoalen ja. Ik bin 47 jier mei artritis yn ‘t skouder en
hege bloeddruk. Wolst dat ik geitefokker wurd en yn in hoal wenjen
gean?

EDNA: Do kinst dér wurk sykje, in soart baan krije of sa.

MEL: As advertinsje akkountmanager yn Barcelona? Tinkst dat se dér
op sa’n ien sitte te wachtsjen?

EDNA: (lilk) Wat is hjir dan wér’tst net baten kinst? Wat soest dan sa
ferskriklik misse, yn fredesnamme.

MEL: Myn libben is noch net oer. Ik ha noch wat yn myn mars. Ik kin
noch wol wat.

EDNA: Wat foar libben is dit dan. Do likest wol in bist, opsluten yn de
bistetin fan Second Avenue. Te waarm yn de iene keamer, te kald
yn de oare. Ofsetten en oplichten foar in bult oan de sydkant fan it
gebou, dat se in balkon neame, en wér't noch gjin kaktusplant op
stean kin, lit stean twa minsken. Neamst dat in libben, dat de muoite
wurdich is? Tsjin de muorren slaan, en oan de WC - p0t skodzje.

MEL.: (skreaut) Tinkst dat it better is yn it sinnige Spanje? Atst ien kear
yn see swimst, bist fierder de hiele simmer dwaande om de oalje fan
dy of te skrabjen.

EDNA: Spanje dus net, mar der bin noch mear plakken wér'tst wenje
Kinst.

MEL: Maine? Vermont miskien? Tinkst dat it allegear molke en huning
is? Se ha dér mear Leger des Heilssoldaten as koppen sop.
Washington, Oregon, wurkleaze houthakkers sitte dér de poaten
ander har eigen stuollen wei te seagjen, dan ha se teminsten wat te
dwaan.

EDNA: Ik gean oeral op de wréld hinne wér’'tsto hinne giest, Mel. Ik wol
yn in hoal wenje, yn in hut of yn in beam. Ik wol op in flot wenje, yn it
oerwald fan de Amazdne, atsto dat wolst.

MEL: Okee, belje in reisburo. Nim twa toeristekaartsjes nei Bolivia.
Moarn gean we nei Abercrombie en keapje twa tropehelmen en in
dlbelloops jachtgewear.

EDNA: Doch net krekt oft ik gek bin.

MEL.: Ik bin it al heal, do kinst my likegoed ynhelje.

EDNA: Ik doch dy redelike foarstellen. Ik bin net ferantwurdlik. Ik bin net
deselde dy’t dy dit oandocht.

MEL: Dat ha ‘k ek net sein. Edna.

EDNA: Wat wolst dan fan my? Wat wolst dan fan wa dan ek?

MEL: (ferberget syn gesicht yn de hannen) In bytsje romte om te
sykheljen. Even mar. (de telefoan giet. Mel sjocht nei Edna) Wa kin
dat wéze? (Edna skoddet de holle dat se it net wit) It sil it kantoar
doch net wéze, wol?

EDNA: Kertier foar trijen?

MEL: Miskien ha se de nachtportier frege om my dien te jaan, dat skeelt
in dei lean. (de telefoan bliuwt ratteljen)

EDNA: Nim op, Mel. Ik bin senuwachtich.

MEL: (nimt op) Hallo... Ja... ja... mei 14a... wat dan? ...Wat? ... hald ik
jo ut ‘e sliep?! Wa ferdomme tinke jo dat my ut ‘e sliep haldt... sadat

ik jo ut ‘e sliep haldt... Soa, dus jo moatte moarnier it fleantuch nei
Stuttgart helje... Ik praat sa I0d as ik wol. Ik ha dizze flat net yn
anderhier. Ik bin wettich Amerikaansk steatsboarger... gean jo gong...
slaan mar op de muorre, krije jo krekt sa’n ien werom op de muorre.
(leit de han oer de hoarn, tsjin Edna) At se op de muorre slaan, wol
ik datst werom slachst.

EDNA: Mel, wat bist fan doel? (oan de oare kant fan de muorre wurdt
|Gd kloppe)

MEL: Okee, slaan werom.

EDNA: Mel, it is kertier foar trijen. Lit se gewurde. We gean op béd.

MEL: Wolst werom slaan?

EDNA: At ik werom slaan sille sy ek werom slaan.

MEL: Slaan werom!

Als u het hele stuk wilt lezen dan kunt u via
www.toneeluitgeverijvink.nl de tekst bestellen en

Voor advies of vragen helpen wij u graag.

(@ info@toneeluitgeverijvink.nl

RJ 0725112407

Vroneey iKY

“Samenspelen” is ons motto


http://www.toneeluitgeverijvink.nl/
mailto:info@toneeluitgeverijvink.nl

